
Odlike poslanika

Uzevsi u obzir nedostatnost ljudskog znanja da stigne do svih
spoznaja koje imaju kljuénu ulogu u ovosvjetskoj i onosvjetskoj
sreCi, Bozija mudrost zahtijeva da odabere poslanika ili poslanike,
te da ih pouci potrebnim zbiljama, koje ¢e oni oCuvane i
neizmijenjene prenijeti ljudima. S druge strane, poslanik ih treba
drugima predstavljati na takav nacin da se nad njima upotpuni
dokaz, a najopcenitiji naCin za takvo Sta jeste pokazivanje mudziza. Ovo se dokazuje
racionalnim argumentima. Ipak, spomenuti argumenti ne ukazuju na neophodnost brojnosti
poslanika, nebeskih knjiga i Serijata, pa ukoliko bismo pretpostavili da su uvjeti Zivota takvi da
je samo jedan poslanik u moguénosti objasniti potrebe svih ljudi do kraja svijeta, tako da svaki
pojedinac i svaka skupina kroz povijest budu sposobni prepoznati svoje obaveze pomocu
njegovih poruka, takvo Sta ne bi bilo suprotno onome sto iziskuju ti argumenti.
Medutim, znamo da je, kao prvo, zivot svakog pojedinca, pa tako i poslanika, ograni¢en te da
mudrost stvaranja ne nalaze da prvi poslanik ostane Ziv do kraja svijeta i da sve ljude on li¢no
uputi.
Drugo, uvjeti, stanja i prilike ljudskih Zivota u razli¢itim mjestima i vremenima nisu jednaki. Ta
razlika i promjena uvjeta, a posebno postepeno usloznjavanje drustvenih odnosa, mogu biti
uticajni kada su u pitanju kvalitet i kvantitet drustvenih zakona i propisa. Odredene prilike
zahtijevaju odredivanje novih zakona te ukoliko bi ove zakone pojasnjavao poslanik koji je
dosao hiljadama godina ranije, to bi bilo uzaludno i nesuvislo, kao sto bi njihova primjena i
oCuvanje u posebnim prilikama bili veoma tesko izvodivi.
Trece, u vecini prethodnih vremena mogucnosti promicanja i Sirenja poslanickog poziva nisu
bile takve da bi jedan poslanik mogao svoj poziv prosiriti cijelim svijetom.
Cetvrto, poruke jednog poslanika kod naroda koji je primao te poruke prolaskom vremena i pod
uticajem razli¢itih Cinilaca dozivljavale bi izmjene i pogreSna tumacenja, tako da bi nakon
izvjesnog vremena bile pretvarane u iskrivljenu religiju, kao Sto je monoteisticka religija Isaa

sina Merjeminog nakon izvjesnog vremena preobli¢ena u religiju trojstva.



Uzevsi u obzir ove Cinjenice, postaje jasna mudrost brojnosti poslanika i razlicitosti nebeskih
vjerozakona u nekim obredoslovnim propisima ili drustvenim zakonima. Svi oni, pored toga Sto
su jednaki u nacelima vjerovanja i osnovama etike, isto tako su uskladeni i u nacelima
pojedinacnih i drustvenih propisa. Naprimjer, namaz je postojao u svim nebeskim religijama,
bez obzira Sto su nacin obavljanja ili kibla bili razliciti u razli¢itim ummetima. Takoder, zekat i
udjeljivanje postoje u svim vjerozakonima, iako su kolic¢ina i prilike bili razli¢iti od vjerozakona
do vjerozakona.

U svakom slucaju, neophodno je da svaki ¢ovjek vjeruje u sve poslanike i da medu njima ne
pravi razliku u pogledu potvrdivanja njihovog poslanstva, zatim prihvatanja svih poruka i pouka
koje su im objavljene, kao i da ne izdvaja nikog medu njima. Smatranje laznim bilo kojeg od
njih ravno je poricanju svih poslanika. Takoder, poricanje samo jednog BoZijeg propisa jednako
je poricanju svih propisa Bozijih. Svakako, prakticna obaveza svakog naroda u svakom
vremenu je da slijedi prakti¢ne naredbe poslanika tog naroda (ummeta) u tom vremenu.

Ovdje bismo u napomeni istakli ¢injenicu da iako Covjekov razum moze, uzevsi u obzir
spomenute tacke, shvatiti mudrost brojnosti poslanika, nebeskih knjiga i Serijata, on ne moze
otkriti preciznu formulu za broj poslanika i nebeskih Serijata, da bi mogao suditi na kojem bi
mjestu ili u koje vrijeme bilo potrebno da dode drugi poslanik ili da bude spusten novi Serijat.
Svakako, moze se shvatiti Cinjenica da kada uvjeti ljudskog zivota budu takvi da poslanicki
poziv moze sti¢i do svih ljudi svijeta, a njegove poruke mogu ocuvane i neizmijenjene biti
prenesene buduéim pokoljenjima, te da promjena drustvenih uvjeta ne zahtijeva nove, temeljne
Serijatske propise ili promjene postojecih propisa, u tom sluc¢aju nece postojati neophodnost

slanja drugog poslanika.

Broj poslanika

Kao Sto je vec naglaseno, ¢ovjekov razum nema nacina da odredi broj poslanika i nebeskih
knjiga. Dokazivanje ove vrste pitanja moguce je jedino putem dokaza iz svetih tekstova. U
¢asnome Kur'anu, iako je re¢eno da je UzviSeni svakom narodu (ummetu) poslao poslanika,
ipak nije preciziran ni broj naroda ni broj poslanika. Spomenuta su samo imena dvadeset i
nekoliko poslanika, a u vezi s manjim brojem spomenuti su dogadaji, ali bez spominjanja imena
samih poslanika. Medutim, u nekoliko predaja prenesenih od Ehli-bejta kaze se da je UzviSeni
poslao 124.000 poslanika i da je lanac poslanstva poCeo sa ocem CovjeCanstva, tj. hazreti

Ademom, a.s., i okon¢ao sa Muhammedom ibn Abdullahom, s.a.v.a.



Boziji vjesnici, pored naziva nebijj (vjerovjesnik), koji je pokazatelj posebnog Bozijeg
postavljenja, imaju i druge atribute, kao Sto su nezir, munzir, besir, mubessir, takoder se
ubrajaju u salihin i muhlesin robove, a jedan broj njih ima i poloZaj poslanstva (risalet). U nekim
predajama broj poslanika (resila) preciziran je na 313.

Upravo ovim povodom obratit éemo paznju na pojmove vjerovjesnistvo i poslanstvo (nubuvvet i

risalet) te objasniti razliku izmedu vjerovjesnika i poslanika (nebijja i resila).

Vjerovjesnistvo i poslanstvo

Rijec resul ima znacenje “donosilac poruke”, a rije¢ nebijj, ako je nastala iz korijena nebe'e ima
znacenje “posjednik vazne vijesti”, a ako je pak iz korijena nebeve, u tom sluc¢aju znaci “onaj koji
ima uzvisen i odabran polozaj”. Neki su pretpostavili da rijec nebijj ima opcenitije znacenje od
resula, s objasnjenjem da je nebijj onaj kome je stigla Objava od strane Boga, bilo da je duzan
dostaviti je drugima ili da to nije to duzan, dok resul oznacava onu osobu koja je imala duznost
dostavljanja Objave.

Medutim, ova tvrdnja nije ispravna zbog toga sto u nekim kur'anskim ajetima atribut nebijj
dolazi nakon atributa resul. Ipak, na osnovu navedenog objasnjenja, prvo bi trebalo spomenuti
atribut koji je opcenitiji, tj. nebijj, pa tek zatim resul. Pored toga, nemamo argumenta da je
samo resulima pripadala duznost dostavljanja Objave.

U nekim predajama kaze se da polozaj nubuvveta iziskuje da nebijj u snu vidi meleka Objave, a
da mu u budnom stanju samo Cuje glas, dok je posjednik polozaja risaleta mogao vidjeti
meleka Objave i u budnom stanju.

Medutim, ovu razliku ne mozemo temeljiti na pojmovnom znacenju ove rijeci, a u svakom
sluéaju ono Sto se moze prihvatiti jeste to da je nebijj sa stanovista primjera (ne sa stanovista
pojma) opcéenitiji od resila. To znac¢i da su svi poslanici imali poloZaj vjerovjesnistva
(nubuvveta), a polozaj poslanstva (risaleta) pripadao je samo jednoj skupini, a u skladu sa ve¢
spomenutom predajom, njihov broj iznosi 313. Prirodno je da im je polozaj veéi od polozaja
ostalih nebijja, isto kao $to i sami poslanici (resili) u pogledu polozaja i vrline nisu bili jednaki,

naime, neki od njih bili su poCastvovani i polozajem imameta.



Poslanici ulu-1-‘azm

U ¢asnom Kur'anu jedna skupina Bozijih poslanika predstavljena je imenom ulu-I-‘azm, ali nisu
oznacene njihove odlike. Na osnovu onoga sto je do nas stiglo u predajama od Ehli-bejta,
poslanika ulu-l-‘azm ima pet, i to sljedeéim redoslijedom: Nuh, Ibrahim, Musa, Isa i
Muhammed, a.s. Njihova osobenost, pored istaknute strpljivosti i postojanosti, na Sta je
ukazano i u Kur'anu, jeste to da je svaki od njih imao posebnu Knjigu i Serijat, a poslanici koji su
im bili savremenici ili bi dolazili nakon njih slijedili bi njihov Serijat, sve dok sljedeci od ulu-I-
‘azma ne bi dosao kao poslanik donoseci sa sobom novu Knjigu i Serijat.

Tragom ovih objasnjenja, postaje jasno da je moguce da u isto vrijeme budu dva poslanika, kao
Sto je hazreti Lut bio savremenik hazreti Ibrahima, ili kao $to je hazreti Harun sa hazreti

Musaom postao poslanik, te kao sto je hazreti Jahja Zivio za vrijeme hazreti Isaa.

Nekoliko napomena

Na kraju, ukazat ¢emo na nekoliko Cinjenica vezanih za poslanstvo:

a) Boziji poslanici su potvrdivali jedan drugog i ukazivali su na dolazak sljede¢eg poslanika. U
skladu s tim, ukoliko bi neko tvrdio da je poslanik, a poricao bi poslanstvo prethodnog ili
savremenog poslanika, on bi kao takav bio lazac.

b) Boziji poslanici nisu trazili od naroda nagradu ili plaéu za obavljanje svojih poslanickih
duznosti, jedino je poslanik islama, Muhammed, s.a.v.a., svome ummetu kao nagradu za
poslanstvo preporucio ljubav prema Ehli-bejtu, kako bi to bila potvrda njihovoga slijedenja, a
ustvari korist od toga pripada samom ummetu.

c) Neki od Bozijih poslanika imali su i druge od Boga date poloZaje, poput sudstva i vlasti.
Mogu se kao primjer spomenuti hazreti Davud i Sulejman, a.s. 1z 64. ajeta sure Nisa', gdje se
Cini obaveznim pokoravanje svakom resulu, moze se zakljuciti da su svi resuli imali takav
polozaj.

d) Dzini, kao jedna vrsta stvorenja koja imaju slobodnu volju, odgovornost i obaveze, a koje u
obi¢nim uvjetima ljudi ne mogu vidjeti, znaju za poziv nekih poslanika, tako da su oni od njih
koji su bili dobri i pobozni prihvatali vjeru. Medu njima postoje sljedbenici hazreti Musaa i
sljedbenici hazreti Muhammeda, kao $to i neki od njih slijede Iblisa i izrazavaju nevjerovanje u

poslanike.



